Сәуле Нұрқасымова, Адал Бағдар 
(Казақстан Республикасы, Астана қаласы)

 БІЛІМ АЛУ САЛАСЫНДА ЕСЕПТЕРДІ ШЫҒАРУДЫҢ 
ЖОЛЫ  

 Қазақстан Республикасының  2007 жылғы  27 шілдедегі  «Білім туралы» Заңында «Бiлiм мен ғылымды интеграциялау, оқу-тәрбие процесiн қамтамасыз ету және жетiлдiру, оқытудың жаңа технологияларын әзiрлеу және енгiзу, бiлiм беру ұйымдарында және тиiстi инфрақұрылымда педагог қызметкерлердiң бiлiктiлiгiн арттыруды қамтамасыз ету мақсатында оқу-әдiстемелiк және ғылыми-әдiстемелiк жұмыс жүзеге асырылады» деп, атап көрсетілген [1].
      Қазақстан Республикасының үздіксіз білім беру жүйесі саясатының басты мақсаттарының бірі жан-жақты, жоғары білімді, шығармашылық қабілетті жеке тұлғаны тәрбиелеу [2].
Білім беру саласында физика пәнін  меңгеруде есеп шығарудың үлкен көмегі бар. Физикалық есептерді  шығара білу өз-өзінен келе қоймайды, білім алушылардың  өздігінен шығару барасында қиыншылықтарға кездесіп, қиындықтарды шешіп, білімдерін бекітеді. Есепті оңайынан бастап, біртіндеп күрделендіре отырып, білім алушылардың өз бетімен  шығару жағдайына жету негізгі мақсат болып табылады.      
Есепті шығаруға кіріспес бұрын мына жағдайларды ескеру қажет:
- есептің   шартын мұқият оқып шығып, қанадай физикалық құбылысқа негізделіп берілгенін, қаңдай шамалар белгілі, одан қандай шаманы анықтау керек екенін түсініп алу;
- есептің шартын түсінуге суреттер, сызбалар, схемалар көмектесуі, есептің шартына ой жүгіртіп, оның мазмұнын график түрінде кескіндеуге тырысу;
- физикалық шамалардың бәрін Халықаралық бірліктер жүйесінде өрнектеу;
    		- есептің шартын түсініп, нені табу керек екенін ұққаннан кейін, белгісізден белгіліге қарай өте отырып, логикалық пайымдау тізбегін құру; 
               - осындай пайымдау тізбегін құрып алғаннан кейін, кері карай белгілінден білгісізге қарай өте отырып, ізделініп отырған шаманың теңдеуін қортып   шығару;
- есепті шығарып болғаннан кейін шыққан нәтиженің дұрыстығын тексеру; 
- жуық шамалармен орындалатын амалдар ережесін есте сақтау;
-  жауаптың дәлдігі берілген сандардың дәлдігінен аспауы;
               - есептен шығару нәттиежесінде ізделеніп отырған шаманың сан мәні табылған болса, онда оны міндетті түрде өлшем бірлігі атауымен қоса жазу;
          - есептің шешуін іздестіру, анықтау, дәлелдеу  ол өте  күрделі іс.  
        Физика есептерін   шешуде  мына элементтерге жіктеуге болады:
а) есептің шартын оқып, талдау;
ә)  есепте берілген шамалар, атаулар білім алушыларға түсінікті ме соны анықтау. Сонымен қатар түсініксіз терминдерді білім алушыларға  түсіндіру, тиісті ұғымдарды есіне салу.
Физика есептерін шығару кезінде көңіл аударатын ерекшеліктер:
а) өткен материалды білім алушылардың анық және берік ұғынуы;
б) оқушылардың білімін кеңейтіп, тереңдетуге мүмкіншілігі;
в) физикалық шамалардың арасындағы функционалдық байланысты анықтау;
г) теорияны практикада қолданудың, ғылым мен техниканың арасындағы байланысты анықтаудың тиімді жолдарының болуы;
д) білім алушыларды өзбетімен жұмыс істеп үйренуге дағдыланып, қалыптасыуы;
е) бұрын өтілген материалдарды пысықтаудың қолайлы жолдары;
ж) физика мен математиканы байланыстыратын буын болуы;
з) білім алушылардың білімі мен дағдысын тексеру үшін физика пәнінің оқытушыларының  қолданатын ең тиімді әдістерінің бірі болып табылады.
	Көптеген  есептер шығармашылық мақсатта беріледі.  Шығармашылық есептер, физика пәнінің есептер жинағында жұздызша арқылы ерекшеленіп тұрады. Мұндай есептерді  физика пәнін жақсы оқитын білім алушыларға  өздік жұмыстары мен қосымша тапсырмалар берген кезде пайдалануға болады. 
        Жалпы  есептердің  түріне, мазмұнына қарай, берілген  сұрақтарға қарай оны шығарудың жолдары да  әртүрлі болады. Дегенмен де әдістемелік тұрғыдан физика есептерін шығарудың белгілі бір ортақ тәсілдлері бар. Жалпы алғанда бұл тәсілдерді мына  түрде беруге болады:






  1-сурет. Физика  есептерін қолданудың тәсілдері

1. Есептің берілу шартымен  танысу -  бұл мәселеге ерекше көңіл бөлу керек. Себебі оқушыларды саналы жұмыс істеуге жетелейді.
2. Есептің мазмұнын талқылау - есептің шарты бойынша келтірілген құбылыстардың, шамалардың физикалық мағынасын, заңдарын, бір-бірмен байланыстылығын анықтау. Мұнда қосымша суреттер, графиктер сызып көрсету қажет. 
3. Есепті шығару жолдары - есептің сұрағына жауап берудің жолдарын іздестіру.  Мұнда сұраққа жауап беретін қарапайым өрнектерден бастап, оның құрамындағы  оның шамаларды есептің шартымен байланыстру.
4. Теңдеудің дұрыстығын тексеріп, есептеу -  есептегі шамалардың мәндерін  анықталып алған соң, өрнектерге  қоюдан бұрын бір жүйеге келтріген жөн. Есептеуде шамалардың дәлдік мәндерін де ұмытпау керек.
 5. Есептің жауабын тексеру  - біріншіден есептің жауабы шындыққа ұқсас болуы керек.  Сонымен қатар соңғы алған теңдеуге өлшем бірліктерін қойып, тексеру қажет. Тек содан кейін оны жауабымен салыстыруға, тексеруге болады [4].
Студенттердің жалпы және теориялық физика курсында алған білімдерін элементарлық дәрежеге лайықтау қабілетін қалыптастыруға жағдай жасау. Сонымен қатар әр түрлі типтегі есептерді құрастыру, шешу, тексеру әдістемесін үйрету.
Студенттерді есеп шығару әдістемесіне үйрету кезінде логикалық ойлау операциясы дәйекті болуына, ой – пікірлерін  жалған  болдырмауға, стандартты жағдайда тұрақты машықтандыруға, физикалық жәй жағдайды талдай білуін және т.б. айрықша көңіл бөлу керек.
Есеп туралы жалпы алған ұғымдарын, білімдерін қалыптастыру, физика заңдылықтарын санада бекіту. Есептің құрылымдық сипаттамасы, оны  шығару үрдісінің негізгі кезеңдері, шығару жолын амалын таңдау, есеп шығарудың жалпы және дербес ережелерін пайдалану.  
Есептер шығару табиғат заңдарының мағынасын дұрыс түсінуге,
формулаларды әрқашан есте сақтауға және теориялық білімді практикада қолдануға баулиды.  
Жалпы алғанда:
        -  Физиканы оқыту  ісі   - оқытудың жолдары мен тәсілдерінің  
заңдылықтарын зерттейтін, әрі білім алушыларды физиканы оқыту үрдісінде тәрбие беретін  және ілгері дамытатын педагогикалық ғылым; 
       -  физикалық білім  - ғылыми фактілердің, ұғымдардың, заңдардың, теориялардың жүйесі  деп білеміз.
Физика пәнінен  тестік есептер,    тестік есептер  берілген жағдайда білім алушылардың  мәлімет хабарды алуы және оны өңдеуі.Текстік есепті математикалық символдарға және тақырыптық    формаларға қайта құру. Сандық және сапалық  тест  есептері болып бөлінуі мүмкін.   Жалпы тестік сипаты бар тапсырмалар,  есептер оларға қойылатын жалпы талаптарды білу қажет.   Білімді  игеру дәрежесі,  білім алушылардың    тестік тапсырмаларды  қалай игергенін анықтау жолы.  Тестік сипаты бар тапсырмалардың  жүйесі, тестік сипаты бар тапсырмаларды қолдану әдістемесі дұрыс жобада болуы қажет.  
Білім алушылардың оқу  барысында түсінушілік іс- әрекеті,  есептерді тапсыру, оларды шығару жолында ойлану қабылеттілігі.  Есептердің әр түрлі типтерінің құрылымдық компоненттік сипаттамасы. Есеп талабының әуелгі құрамын өзгерту үрдісі,  білім алушылардың есеп шығару кезінде ойлағыштық іс- әрекетін күшейту,   сонымен қатар физикалық оқыту жүйесінде физика есептерін шығарудың маңызын көрсету.  Есеп шығару үрдісінің құрылымын  талдауы, оның негізгі жолдары мен әдістерін қалыптастыру болып табылады.  Жалпы  білім алушыларды  есеп шығарудың ортақ әдісіне үйрету.
Физикалық есептерді қарастырғанда шығармашылық есептер,олардың түрлеріне де көңіл бөлген дұрыс.    Шығармашылық есептерді  шығару  жолдары мен тәсілдерінің негізгі  әдістемесін түсіндірудің орны ерекше. Есеп шығару үрдісінің шығармашылық  ойды  дамыту, қалыптастыру  жолдарын көрсету үлкен орын алады.  
Қорыта келгенде, білім алушылардың физика есептерін шығаруға дағдыланып үйренеді,  теориялық біліктерін практикамен ұштастыра алатын болады.   Білім алушылар мұндай дәрежеге жету үшін оның мазмұны тартымды бірақ, әрқашанда өмірге жақын болуы керек. 
Есептер шығару табиғат заңдарының мағынасын дұрыс түсінуге, формулаларды әрқашан есте сақтауға және теориялық білімді практикада қолдануға баулиды.
        Физикалық есептерді шығарып көрсеткен соң, білім алушылар  физикалық есептерді өз бетінше шығаруға қалыптасады. Күрделі сапалық есептерді, сондай-ақ есептің қандай түрі болмасын  шешуде    есептің шартымен танысқанда басты сұраққа, шешудің соңғы мақсатына көңіл аударады.  Есепті шешудің жоспарын құрғанда аналитикалық тәсілде  есептің мазмұны сұрақтан бастап шарттың біреуіне дейін жіктеледі және  жоспарды жүзеге асырғанда синтетикалық тәсілмен сәйкес заңдардың тұжырымдамасынан бастап,  есептің шарты бойынша қойылған сұрақтарының  жауабына дейін жетеді.  
     Жалпы физика пәнінен кез-келген есептерді жаңа материалдарды қарастырарда  проблемалық жағдайлар туғызып, оларды шешуде, жаңа материалды бекітуде, өткен материалды қайталап, білім алушылардың білімін тексеруде қолдануға болады.   

